
ᓯᕗᓕᖅᑎ ᓇᓗᓇᐃᖅᓯᔪᖅ ᐊᖏᔪᖅᑲᐅᑎᑦ ᐊᓯᔾᔨᖅᑕᐅᓂᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᔫᓂ 29, 2007) – ᓯᕗᓕᖅᑎ ᐹᓪ ᐅᑲᓕᖅ ᓇᓗᓇᐃᖅᓯᓯᒪᓕᖅᑐᖅ 
ᐊᓯᔾᔨᕐᓂᐊᕐᓂᖏᓐᓂᒃ ᐊᖏᔪᖅᑲᐅᑏᑦ ᓴᙱᓕᖅᐹᓪᓕᒋᐊᖅᑕᐅᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᐱᕚᓪᓕᖅᑎᑕᐅᖁᓪᓗᒋᓪᓗ ᐃᓄᐃᑦ ᐃᓚᐅᖃᑕᐅᓂᖏᑦ: ᑕᐃᕕᑎ ᐊᕿᐊᕈᖅ ᒥᓂᔅᑕᐅᑉ 
ᑐᒡᓕᐊᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᖏᓐᓄᑦ; ᐲᐱ ᕼᐊᐃᓐᓄ ᒥᓂᔅᑕᐅᑉ ᑐᒡᓕᐊᓄᑦ 
ᐃᓕᖅᑯᓯᓕᕆᔨᒃᑯᓐᓂ; ᐊᓗᑭ ᕈᕼᐊᔅ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
 
ᐊᕿᐊᕈᖅ ᓄᓇᕗᑦ ᒐᕙᒪᒃᑯᖏᓐᓃᑦᓯᒪᔪᖅ ᑕᐃᒪᙵᓂᒃ ᐱᒋᐊᙵᕐᓂᖓᓂᒃ. ᑎᒃᑯᐊᖅᑕᐅᖃᑦᑕᖅᓯᒪᔪᖅ 
ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓂᕐᒧᑦ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓄᑦ 
ᒐᕙᒪᓕᕆᔨᒃᑯᓐᓂ. ᒫᓐᓇᒫᖑᓚᐅᖅᑐᖅ, ᐊᕿᐊᕈᖅ ᑎᒃᑯᐊᖅᑕᐅᓯᒪᓚᐅᖅᑐᖅ ᒥᓂᔅᑕᐅᑉ ᑐᒡᓕᐊᓄᑦ 
ᐃᓕᖅᑯᓯᓕᕆᔨᒃᑯᓐᓂ. ᑎᒃᑯᐊᖅᑕᐅᓂᖓ ᐊᑐᓕᕐᓂᐊᖅᑐᖅ ᐊᒋᓯ 3, 2007. 
 
ᕼᐊᐃᓐᓄ ᐃᓚᒋᓕᐅᑎᓂᐊᖅᑐᖅ ᐊᑦᓱᐊᓗᒃ ᖃᐅᔨᒪᔭᒥᓂᒃ ᐊᖏᔪᖅᑲᐅᑎᐅᖃᑕᐅᓂᕐᒧᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᓯᒪᓂᕐᒧᑦ ᑎᒃᑯᐊᖅᑕᐅᖃᑦᑕᖅᓯᒪᓪᓗᓂ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓂᕐᒧᑦ ᐱᓕᕆᕕᖏᓐᓂ 
ᐃᓕᓐᓂᐊᕐᓂᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒐᕙᒪᓕᕆᔨᒃᑯᓪᓗ. 
 
ᐱᒋᐊᓚᐅᕋᓂ ᓄᓇᕗᑦ ᒐᕙᒪᒃᑯᖏᓐᓂ, ᕈᕼᐊᔅ ᐃᑲᔪᖅᓯᒪᔪᖅ ᓯᕗᒧᒋᐊᕈᑎᖃᖅᓯᒪᓂᖏᓐᓄᑦ ᐃᓄᐃᑦ 
ᑲᓇᑕᓕᒫᒥ ᑲᑐᔾᔨᖃᑎᒌᖏᓐᓂ. ᒫᓐᓇᒫᖑᓯᒪᔪᖅ, ᓯᕗᓕᖅᑎᑦᓴᐅᓂᕐᒧᑦ ᑲᔪᖏᖅᓴᐃᔨᖃᖅᑐᓂ 
ᐱᔭᕇᓚᐅᖅᑐᖅ ᐊᑕᖏᕐᓗᒋᑦ ᐱᓕᕆᐊᑦᓴᖃᕐᓂᐊᓕᖅᑐᖅ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
 
ᓯᕗᓕᖅᑎ ᐅᑲᓕᖅ ᐊᖏᖅᓯᓯᒪᔪᖅ ᓄᖅᑲᕈᒪᒍᑎᖓᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓂ, 
ᒥᓂᔅᑕᐅᑉ ᑐᒡᓕᐊᓂᒃ ᐹᒻ ᕼᐊᐃᓐ, ᖁᔭᒋᓪᓗᒍᓗ ᐊᕐᕌᒍᕋᓴᕐᓂᒃ ᐊᑦᓱᕉᑎᖃᑦᓯᐊᖅᑐᓂ ᐱᔨᑦᓯᕋᖅᓯᒪᓂᖓᓄᑦ 
ᐃᑲᔪᖅᓯᒪᓂᖓᓄᓪᓗ ᐊᖏᔪᖅᑲᐅᑎᐅᓂᖅᐹᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. 
 
ᑖᒃᑯᐊ ᑎᒃᑯᐊᖅᑕᐅᓂᖏᑦ ᐃᓚᒋᐊᕈᑕᐅᔪᑦ ᐃᓄᓐᓄᑦ ᒥᓂᔅᑕᐃᑦ ᑐᒡᓕᖏᓐᓄ ᓄᓇᕗᑦ ᒐᕙᒪᒃᑯᖏᓐᓂ 
ᑲᑎᓪᓗᒋᑦ 7-ᖑᓕᖅᑐᑎᒃ. 
 

- 30 - 
 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᑭᐅᕋᓐ ᖃᑉᓗᓇ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

